
Herzlich willkumme zur Kerwe, sou solls soi, 

desjohr mim Thema Winzer unn Woi, 

meer schreibe des Johr  fünfunnfäzisch, 

gerechnet noch neier Zeitrechnung, 

seidem der Kerweumzug bei uns gäit rum! 

Sou grieß ich eich ehr liewe Leit, 

egal vunwu ehr heit kumme seid, 

hieit do un des is gonz nei 

do uff de Kerchetrepp, dess iss aach nei!. 

Es iss sou allerhond bassiert, 

ich wärd berichte unscheniert, 

es gibt veel  lustische Sache, do konn meer lache, 

äwwer aach traurische Dinge,  

doch bevors lousgäit, seid gonz Ohr, 

stell ich eich mou diesjährischi Monnschaft vor! 

 

Gonz galant als Könischin, 

sieht mehr se schun  fun sehr weit hin, 

goldisch mit ehrm dunke Hoor, 

ich bin frouh und dess is wohr, 

Marina Fischer genial, 

unser Könischin aus em Rousetal! 

begeleit wärd se , des sin koa Dinger, 

donke an die Celine Ensinger, 



und gonz doll in diesem Jahr, 

stät newe mheer die Tilgers-Elena! 

Bei de Männer, ich hier grieß, dess find ich toll, 

iss unsern aktive Philipp Lies! 

Der sich vun Oufong ou beraft, 

unn uff die Häi sich jetzt  hochgeschafft, 

 

un on de onners Seit, wie will ichs neene, 

iss gonz unscharf zu erkenne, 

der mit denne longe Finger, 

moin Bruder der „Jan Wipplinger“! 

 

Kerwekönigin: 

Unser Star in diesem Jahr, 

hier im 45fizigsten Jahr, 

iss unser Kerweborsch, 

ich konn ihn nenne, 

alle dun ihn jetzt schon kenne, 

unn des macht en grouße Spass, 

iss unsern Wippi- unsern Jonas! 

 

 

Meer trauern dausend Träne, 

es iss eh Zeit die ging zu Ende, 

unser liewe gudi Rous, 

iwwer 75 Johr häwwe se immer geschuft, 

des Klo wor draus on frischer Luft, nah faschd! 

moin Gott, wos wor als de Deiwel lous, 



meer häwwe gelacht und feel gefeiert, 

es wurd dort sogar schunmol geheiert, 

doch jetzt iss  Schluss,  meer muss es hinnehmme, 

desshalb konn meer heit gar nett schenne, 

drum danke for die schene Zeit, 

ehr word stehts do un griffbereit, 

Hähnchen, Schnitzel und Pamprfee, 

och wos wor des doch sou schee 

Donke for die gonze Jahre, 

ich konn mitt Wädder gar nett spare, 

de Schusters hier, es wor ein Schmaus, 

eich all en grouse grous Applaus! 

 

Moi Gosch iss trocke, wos for Sache, 

losst uns jetzt veel lieber lache, 

meer feiern heit gonz unbeschwert, 

Rousetäler Brennesselkerb, 

und soge jetzt, weils nix koschdt, 

erschmol un oafach - onfach „Prost“ 

 

Musik 

 

Un noch schlimm, ehr  Leit fun do, 

die Dorchfahrtstroß iss onnerdschwo, 

sou monches Auto hot ou Wunner, 

sogar die Obsperrung iwwerwunne, 

unn iss gelond, des iss bekannt, 

im Unnerhoambecher Niemandsland! 



Die arme Leit der Wäschingass, 

häwwe zur Zeit jo gar koan Spass, 

Autos nuff unn Autos nunner, 

des is jo ehn grouse Kummer, 

unn dezu, ich wär  glei schneller, 

hocke do die „Pariser Deller“ 

Do wär ich immer gonz verrickt, 

weil do moi arm Audo ougniggt. 

Moi Stoußdäpfer, die schreie schun, 

wonn iss der Alptraum endlich rum! 

Bitte, Behörden, seid parad, 

macht schnell un gebt uns  freie Fahrt! 

 

Gebt meer en Woi, sou iss es holt, 

im November wärds werrer kolt. 

 

Prost 

 

Musik 

 

Tanja Webers Polizeikontrolle wegen Fahrradlicht 

Polizeikontrolle, sind wie meers heit sieht, 

im Volk jo wärklich nett beliebt, 

doch kimmscht du omol in sou oni noi, 

donn iss es werklich nett mai foi. 

Sou isses aach,  gonz iritiert, 

de Webers-Tanja letschd bassiert, 

äwwer nett mim Auto,  nedd mit ehrm olde, 



wurdse fum Schutzmonn  ougeholde, 

mim Fahrrod iss se bluß gefahrn, 

doch die Polente schrie Alarm, 

Alkohol wor nett im Spiel, 

davon hot die Tanja nie zuviel, 

sondern ehr Roadlicht, wie meer see kennt, 

hot on dem Owend nett gebrennt! 

Des wor der Polizei, sinn meer gonz ehrlich, 

zum weiterfahrn veel zu gefährlich! 

Zu allem grouße Iwwerfluss, 

verfasste der Freund und Helfer den Entschluß, 

kumm meer packe doi Fahrrod in de Transportner noi, 

kumm meer loade dich mit glei oi, 

du doi Fahrrodlicht  repariern, 

donn konn in Zunkunft nix bassiern. 

Dess iss service, liewe Leit, 

Des findet meer gonz selten heit, 

ohne Blaulicht unn Alarm, 

wärschd du bei ner Kontroll umsunschd nach haus gefahrn! 

 

En  scheene Doag im Monat Mai, 

der konn mol kolt unn warm aach soi, 

ich sog, losst uns oner trinke, 

die Könischin dut herzlich winke, 

unn meer geniese unsern Woi, 

Prost  uff alles, sou solls soi. 

 

Musik 



Wos wurd die letsche Johrn  saniert, 

oinische Haiser renoviert, 

Fassade wurde frisch gemacht, 

geschafft wurd oft bei Tag unn Nacht. 

De Ohlhausers Willi, meer iss schun bonge, 

hot ah mit soim Baise ougefonge!  

Doch im Owwerndorf, wie will ichs nenne, 

die Bruchbud dutt ehr alle kenne, 

dem Heribert Renger soi Baies, om Bacheslauf, 

des Gewerk, es hielt es nett mäi aus, 

unn iss vor korzem ungeloche, 

in sich noi zusomme gebroche!  

Wos do zum Vorschoin kam ehr Leit, 

passt nett mäi in unser Zeit, 

die Strouhballe worn, des lässt mich nett  koald, 

minnenschends schun 100 Johre old! 

Alles neue macht der Mai, 

do fiehlt sich jeder gut unn frei, 

unn older Grom, des wisst ehr doch, 

fällt zusomme in die Boch! 

Sou konn meer ,  unn des iss net schäi, 

die Obrisskoschde schee umgäi! 

Wonn des jeder mache deet, 

armes Hoamboach, donn wärs zu spät! 

 

 

 

 



Lied alle:  

Heile, heile Gänsche, wos, wos  en Dreck, 

Heile heile Gänsche, der muss werrer weg! 

Heile heile wos en Dreck, 

in 100 Johr iss alles weg! 

 

Houch des Glos uff Winzer unn Woi, 

des gefäält meer gut, sou muss es soi!! 

Prost 

 

Musik 

 

In Hoamboch sterbe veele Leit, 

meer sin old des wisst ehr heit, 

doch meer sinn jo sou gespannt, 

wer iss de negscht im Hombachlond! 

Souwors doch letscht, des iss koan Schmarn, 

en Leichewache  in die Wasserschepp gefahrn, 

unn de Schäfers-Schorsch hot sich schun Sorge gemacht, 

unn hott, des iss nett gelooche, 

glei die Staffas Hedi ougerufe, 

weil die jo als Fraa fun Welt, 

alles waas -  un alles kennt! 

Doch des Rätsel wurde schnell gelöst, 

dess Beerdigungsinstitiut Kurau hotts ausgelöst, 

der hott nur mol, es wor wenisch Zeit, 

soin Leichewache genumme, der stand bereit, 

unn hott, es wor zeitlich donn vollbrocht, 



soi Kind mich Leichewache in de Kinnergarde gebrocht! 

Also macht eich gar koa Sorge, 

heit iss heit und moje morge, 

Vielleicht wärd ball des Route Kreiz, 

unser Senioreneinkauftstur, unnternemme, des wärne  Sache, 

ab sofort mim Leichewache! 

 

Doch eich ehr liwe olde Leit, 

nutzt ach jetzt unn negschdjohr die Zeit! 

Meer eiern fromm unnn selisch, 

hoch des Glos unn meer sin freehlich! 

 

Musik 

 

Ich mach mol en Sprung, wos eh Qual, 

zu unsre Freunde ins Erbecher Tal. 

Iss jemond von eich fun Erbach do? …… 

In Hoamboch  gibt es, seid do froh, 

do gibt es bis zum entgilische obwinke, 

wenschends ebbes noch zu trinke! 

Unser Hoambecher Kerwejugend hot vorsjohr erlewe misse, 

bei denne ehrer Kerb , die häwwe uns vergesse, 

normal gibt’s bei denne wie bei uns, glabt es mir, 

for den Wache en Kaschde Bier. 

Doch vorsjohr wor nix,  

noch nett emol  e Bier aus de Bix, 

meer hedde, ich will jo nett sou schenne, 

noch während beim Umzug verdorschde kenne! 



Liewe Erbecher,  moi Ougebot do unn hier, 

gebt desjohr nett on sondern  zwaa Kaschde Bier! 

 

Erbecher, Freunde der Welt, losst eich nett lumpe, 

gäbt des Bier här unn houch mit dem Humpe! 

Prost! 

 

Musik 

Unn noch wos in eigner Sache, 

ich muss do driwwer werklich lache, 

unser liebe Ortsvorsteherin, 

die Renate Netzer ehr kennt see all, 

hot sesogt, ich  muss uffe die Hoschzisch vun de Regina Schuster uff jeden Fall, 

die, des waas de gonze Ort, den Markus Seehaus geheiert hot. 

Doch dess ging donn in die Hose, 

ehr Leit dess sin koa Bosse, 

im Termin verdu, sou iss ess bassiert, 

iss se in die falsch Hochzisch noimachiert. 

Unn wor donn letztlich, alder, alder, 

bei de Hochzisch vun Jutta Schuster unn Claudio Walter! 

Unn ehr Leit, die wor zu frieh, 

die oa Hochzisch im Auguscht, die onner im Juli! 

Renate mach dich nett iwwerzwersch, 

sou gäit meer holt öfters in die Kerch! 

Unn du siehschd im grouße unn gonze, 

meer konn nett uff zwaa Hochzische donze! 

 

Prost Musik 



 

Wonn ich soou in des Volk noi blicke, 

seh ich sou monchen donkbar nicke, 

sog ich, sog nix, geniest die Stund, 

hauptsach  iss, ehr bleibt gesund, 

feiert unser Kerwe schee, 

desmohl onnerscht als  eh uns jeh, 

es wärd  dennoch gut und danke all, 

die beim Umzug orrer  im Stall, 

losst es krache, wild unn freelisch, 

donn sinn meer do owwe seelisch, 

unn nemmt bitte alles nett persönlich! 

Sou grieß ich herzlich, donk on all, 

der Wippi aus em Rousetal! 

 

Die Kerwe sie  lebe hoch! 

 

Lied! Rosental 


